
 

 

 

 

 

 

 

 

 

 

 

 

ᒪᓕᒐᓕᐅᖅᑎ ᐃᐊᑦᓇ ᐃᒃᕼᐃᕙᓚᒃ ᐃᓚᐃᔭᔅ  
ᓄᓇᕗᒻᒧᑦ ᑭᒡᒐᖅᑐᖅᑎ  

ᐃᖃᓗᐃᑦ, ᓄᓇᕗᑦ 

 

ᐅᑐᐱᕆ 12, 2010 

 

 

 

ᖃᐅᔨᒋᐊᕐᓗᒍ ᐱᓕᕆᐊᖑᓯᒋᐊᓚᐅᙱᓐᓂᖓᓂ  



ᐅᓐᓄᒃᑯᑦ, 

 

ᐊᒃᓱᕐᔪᐊᒻᒪᕆᐊᓗᒃ ᐅᐱᒍᓱᒃᐳᖓ ᐃᓕᖕᓄᑦ ᐅᐸᒍᑎᓯᒪᔪᓐᓇᕋᒪ, ᐅᖃᕐᔪᐊᕈᒪᓗᐊᒧᑦ, 

ᐅᖃᑦᑎᐊᕈᓐᓇᔾᔮᙱᓚᖓ. ᐃᑉᐱᒍᓱᒃᑭᓪᓗᖓ ᐊᒃᓱᕐᔪᐊᒻᒪᕆᐊᓗᒃ ᐊᑦᑕᕐᓇᙱᑦᑐᒦᓐᓂᓐᓂᒃ.  

 

ᐅᕙᓐᓂᒃ ᐅᖃᐅᓯᕆᓗᖓ.  

 

ᓂᕕᐊᖅᓵᑯᓘᑎᓪᓗᖓ ᐃᖅᑲᐅᒪᕗᖓ ᐳᑭᖅᑕᓕᖕᓂᒃ ᑕᑯᕙᓚᐅᖅᓯᒪᒐᒪ ᓄᓇᑦᑎᓐᓂ 

ᑕᖕᒫᕐᕕᐅᕙᓪᓕᐊᓕᖅᑎᓪᓗᒍ. ᐋᓪᓛᓘᖅᑰᔨᕙᓚᐅᖅᓯᒪᔪᑦ, ᐱᔪᓐᓇᕐᓂᓕᐊᓘᖅᑰᔨᓪᓗᑎᒃ 

ᐱᒻᒪᕆᐊᓘᖅᑰᔨᓪᓗᑎᒡᓗ ᐊᓐᓄᕌᒥᓂᒃ ᐊᑐᖅᖢᑎᒃ. ᑕᐃᔅᓱᒪᓂᐅᑎᓪᓗᒍ, ᑕᐃᒃᑯᐊᑐᐊᑦᑎᐊᖅ ᐊᔾᔨᒌᓂᒃ 

ᐊᓐᓄᕌᖅᓯᒪᔪᑑᖅᑰᔨᕙᓚᐅᖅᓯᒪᔪᑦ. ᑭᓯᐊᓂᓕ ᐃᓄᒻᒪᕆᒃᑐᐊᐃᓐᓅᓚᐅᖅᓯᒪᔪᑦ ᐊᒻᒪ 

ᐃᓚᒋᔭᐅᓪᓚᕆᖅᑰᔨᓪᓗᑎᒃ ᖁᓪᓗᖅᑑᕐᒥᐅᓄᑦ ᑕᐃᔅᓱᒪᓂ. ᑐᒃᓯᐊᕐᕕᖕᓂᒃ ᐱᓕᕆᖃᑕᐅᖃᑦᑕᓚᐅᖅᓯᒪᔪᑦ; 

ᐅᖃᓪᓚᒍᓐᓇᓚᐅᖅᓯᒪᓪᓗᑎᒡᓗ ᑭᒃᑯᑐᐃᓐᓇᓄᑦ ᖃᓪᓗᓈᑐᑦ ᐅᖃᓪᓚᒍᓐᓇᖅᑐᓄᑦ; 

ᐃᓕᑦᑎᕙᓪᓕᐊᓚᐅᖅᐳᑦ ᐃᓄᖕᓂᒃ ᐃᓐᓇᕐᓂᒃ ᕿᒥᓂᒃ ᑲᒪᔪᓐᓇᕐᓂᕐᒥᒃ ᕿᒧᒃᓯᕐᓂᕐᒥᒡᓗ ᕿᒧᒃᓯᒃᑯᓪᓗ 

ᓇᒧᙵᐅᖃᑎᒋᔭᐅᕙᒃᖢᑎᒃ. ᖃᐅᔨᒪᓚᐅᖅᓯᒪᙱᒃᑲᓗᐊᖅᐳᖓ ᑕᐃᓱᒪᓂ ᓱᓇᐅᕙᐃᒃᑯᐊ 

ᓇᐅᑦᑎᖅᓱᖅᖢᑎᒃ ᓇᒧᙵᐅᔾᔭᐅᕈᓘᔭᖅᐸᓚᐅᖅᓯᒪᔪᑦ.  

 

ᓄᓇᓕᒃᐳᑦ ᑕᐃᔅᓱᒪᓂ ᓴᐃᓕᔪᑯᓘᖃᑦᑕᓚᐅᖅᓯᒪᖕᒪᑕ; ᐃᓚᒌᑦᑎᐊᖅᖢᑎᒃ. ᑭᒃᑯᓕᒫᑦ 

ᐃᑲᔪᖅᑎᒌᓚᐅᖅᓯᒪᕗᑦ. ᒫᓐᓇᓕ ᐊᔾᔨᒋᔪᓐᓃᖅᑕᖓ. ᖃᐅᔨᓇᓱᒋᐊᖃᖅᐸᓚᐅᖅᓯᒪᔪᒍᑦ 

ᓯᕘᕋᓇᖅᑐᒃᑰᖅᐸᒃᖢᑕᑦᑕᐅᖅ ᑭᓯᐊᓂ, ᐊᑭᕋᖅᑑᑎᓃᑦ ᑲᑉᐱᐊᓇᕐᓃᓪᓗ ᓄᓇᓕᒐᓴᖕᓂᒃ ᒫᓐᓇᐅᔪᖅ 

ᓴᖅᑭᑉᐸᓕᖅᑐᑦ ᐊᑐᖅᐸᓚᐅᖅᓯᒪᖕᒥᔭᕗᑦ. ᑭᖑᓂᑦᑎᓐᓂ ᓯᕘᕋᓵᕈᑏᑦ ᑲᑉᐱᐊᓇᖅᑐᐃᓪᓗ 

ᐃᓄᖕᓂᙶᖅᑐᑦ ᖃᔅᓰᓐᓇᕈᓘᕙᓚᐅᖅᓯᒪᔪᑦ ᐊᑯᓚᐃᑦᑑᑕᐅᕙᒃᖢᑎᒡᓗ; ᐃᓚᖏᑦ ᓯᓚ ᐱᔾᔪᑕᐅᓪᓗᓂ 

ᐱᕙᓪᓕᐊᕙᓚᐅᖅᓯᒪᔪᑦ – ᐃᒪᖅ ᐊᒻᒪ ᓯᑯ ᖃᓄᐃᓕᖓᓂᖓ, ᓯᓚ ᐊᒻᒪ ᑲᑉᐱᐊᒋᔭᖃᕐᓂᖅ 

ᑲᑉᐱᐊᓇᕐᓂᖏᓪᓗ ᕿᒻᒦᑦ ᕿᒧᒃᓯᕈᑕᐅᕙᒃᑐᑦ, ᕿᒻᒥᓪᓚᑦᑖᑦ ᐊᒻᒪ ᐃᓄᐃᑦ ᕿᒻᒥᖏᑦ.  

 

ᐳᑭᖅᑕᓖᑦ ᐱᓕᕆᖃᑎᒋᕙᒃᖢᒋᑦ ᐃᓕᓐᓂᐊᕐᕕᖕᓂ ᐊᓕᐊᓇᐃᒋᑦᑎᐊᖅᑕᕋ ᓴᐃᓕᓐᓇᕆᓪᓗᒍᓗ.  

 

ᓯᑏᕕ, ᓇᓃᑉᐱᑦ? ᑖᔅᓱᒥᖓ ᑐᓴᖅᑕᐅᖃᑎᒋᕙᒋᑦ.  

 

ᖃᐅᔨᒋᐊᕐᓗᒍ ᐱᓕᕆᐊᖑᓯᒋᐊᓚᐅᙱᓐᓂᖓᓂ  



ᐳᑭᖅᑕᓕᖕᓂᒃ ᐱᓕᕆᖃᑕᐅᖃᑦᑕᖅᖢᓄᒃ ᐃᒪᐃᓕᐅᕈᓐᓇᓚᐅᖅᓯᒪᔪᒍᒃ:  

 

• ᐅᔾᔨᕐᓇᖅᓯᑎᖦᖢᒍ ᑭᖑᕙᙱᖃᑦᑕᕐᓂᖅ, ᐅᐸᒍᑎᖃᑦᑕᕐᓂᖅ ᐊᒻᒪ ᐃᓕᓐᓂᐊᕐᓂᖅ  

• ᐳᑭᖅᑕᓖᑦ ᐃᓅᖃᑕᐅᑐᐃᓐᓇᕐᓂᖏᓐᓂᒃ ᐅᔾᔨᕆᔭᐅᓕᖅᑎᖦᖢᒋᑦ, ᓄᓇᓕᖕᓂᓪᓗ 

ᐃᓚᒋᔭᐅᑐᐃᓐᓇᕐᓂᖏᓐᓂᒃ  

• ᐃᒻᒥᒥᒃ ᐅᐱᒍᓱᖕᓂᖅ, ᐊᔾᔨᒌᒃᑎᑦᑎᓂᖅ, ᐱᓕᕆᖃᑎᒌᖕᓂᕐᓗ ᐱᕙᓪᓕᐊᑎᖦᖢᒋᑦ  

• ᓄᓇᑦᑎᓐᓃᑦᑐᑦ ᐳᑭᖅᑕᓖᑦ ᐃᓅᖃᙱᒌᒃᑎᑕᐅᓕᖅᑎᖦᖢᒋᑦ  

• ᐊᒻᒪ ᖃᔅᓯᑲᓪᓛᓗᐃᑦ ᐃᑲᔫᑎᒃᓴᐃᑦ ᐅᓪᓗᖅ ᐱᒋᐊᓕᓵᖅᑎᓪᓗᒍ ᐅᓪᓚᕈᒻᒥᑕᓕᐅᕐᓃᑦ 

ᐊᓯᖏᑦ  

 

ᑲᑐᔾᔨᖃᑎᒌᖕᓂᒃᑯᑦ ᐱᓇᔪᖕᓂᖅ, ᑲᑐᔾᔨᖃᑎᒌᖕᓂᖅ ᐱᓕᕆᖃᑎᒌᖕᓂᕐᓗ, 

ᐊᔪᕐᓇᖃᑦᑕᓚᐅᖅᓯᒪᙱᑦᑐᖅ. ᐊᔪᕐᓇᓚᐅᖅᓯᒪᙱᑉᐳᖅ ᐱᕕᖃᖅᑎᓚᐅᖅᓯᒪᒐᑦᑎᒍᑦ. ᒫᓐᓇᓕ 

ᐅᔾᔨᕈᓱᓕᖅᐳᖓ ᑖᒃᑯᐊ ᐳᑭᖅᑕᓖᑦ ᓄᓇᓕᒐᓴᖕᓂ ᐱᓕᕆᓂᖅᓵᓘᖃᑦᑕᓕᕐᓂᖏᓐᓂᒃ 

ᐃᓱᒪᓇᖅᐸᓵᓕᖅᖢᓂ ᐱᓕᕆᐊᒃᓴᓗᐊᒃᑲᓐᓂᕐᓂᒃ ᐱᓕᕆᑎᑦᑎᓂᕐᒥᒃ ᓲᕐᓗ ᑕᐃᒪᐃᑦᑐᓂᒃ ᑭᓯᐊᓂᓕ 

ᑎᓕᐅᕈᑎᒋᕙᕋ.  

 

ᐅᐱᒋᕙᔅᓯ ᓯᓚᑐᔫᓂᔅᓯᓐᓄᑦ, ᐊᒃᓱᕈᕐᓇᖅᑐᓂᒃ ᐱᓕᕆᔭᕆᐊᖃᖅᐸᒃᑎᓪᓗᓯ ᐊᒻᒪ ᒫᓐᓇᓕᓴᐃᑦ 

ᓯᕘᕋᓵᕈᓰᑦ ᑲᑉᐱᐊᓇᖅᑐᐃᓪᓗ ᐱᓕᕆᐊᕆᕙᒃᑕᓯ ᒫᓐᓇ ᑲᑐᔾᔨᖃᑎᒌᒃᖢᓯ ᐱᓕᕇᓐᓇᖅᑎᓪᓗᓯ 

ᓯᕗᓕᖅᑎᐅᓂᔅᓯᓐᓂᒡᓗ ᓄᓇᕘᒥ. ᐅᐱᒋᕙᔅᓯᑦᑕᐅᖅ ᑕᒪᐃᓐᓄᑦ ᐊᒻᒪ ᐱᓕᕆᓗᐊᒃᑲᓐᓂᖅᐸᒃᑕᔅᓯᓐᓄᑦ 

ᓄᓇᓕᖕᓂ ᐱᓕᕆᕙᒃᑕᔅᓯᓐᓄᑦ.   

 

ᐱᓕᕆᖃᑦᑕᓚᐅᖅᓯᒪᔭᒃᑲ ᐳᑭᖅᑕᓕᒃᑯᓐᓄᑦ ᑭᖑᒻᒧᑦ ᑕᑯᓪᓗᒋᑦ ᐃᖅᑲᐃᑎᑕᐅᕗᖓ ᑐᙵᕕᒋᔭᔅᓯᓐᓂᒃ 

ᑐᑭᒧᐊᒍᑎᒋᖃᑦᑕᖅᑕᔅᓯᓐᓂᒃ: ᐊᒃᓱᕈᖅᖢᓯ ᐱᓕᕆᖃᑦᑕᕐᓂᓯ, ᐋᖅᑭᒃᓱᐃᓂᖅ, ᐱᓕᕆᑦᑎᐊᕐᓂᖅ ᐊᒻᒪ 

ᐱᑦᑕᐃᓕᒪᖃᑦᑕᕐᓂᖅ. ᐅᓐᓅᔪᖅ ᐅᐱᒋᑦᑎᐊᖅᐸᕗᑦ ᑕᐃᒃᑯᐊ ᐳᑭᖅᑕᓖᑦ ᑐᖁᖃᑦᑕᖅᓯᒪᔪᑦ ᒪᓕᒐᕐᓂᒃ 

ᒪᓕᑦᑎᐊᖅᑎᑦᑎᓇᓱᒃᖢᑎᒃ ᑎᓕᓯᔾᔪᑎᒃᑯᓪᓗ ᒪᓕᒃᑕᐅᑎᑦᑎᕙᒃᖢᑎᒃ ᓄᓇᕗᒻᒥ ᑲᓇᑕᒥᓗ.  

 

ᐃᖅᑲᐅᒪᓪᓗᒋᑦ ᐅᕙᑦᑎᓐᓂᒃ ᒪᑭᒪᑦᑎᐊᕈᑎᒋᕙᕗᑦ.   

 

ᖃᐅᔨᒋᐊᕐᓗᒍ ᐱᓕᕆᐊᖑᓯᒋᐊᓚᐅᙱᓐᓂᖓᓂ  


